
Pwyntiau Allweddol - Cyflwyniad gan Brifysgol Cymru, Bangor - 31.1.2001

CENHADAETH BANGOR

. Mae’n Genhadaeth wirioneddol amrywiol ac mae’n cynnwys:
o rhagoriaeth mewn ymchwil ac addysgu
o swyddogaeth ryngwladol a phartneriaeth &'r gymuned ranbarthol.

. Mae cysylltiad agos a chryf rhwng y swyddogaethau hyn gydag ymchwil o safon
ryngwladol yn sail i waith dysgu o ansawdd uchel. Yn ei dro mae hynny’'n treiddio i'r
gymuned ranbarthol o ran ehangu mynediad a hybu datblygiad economaidd.

. Dangosir pwysigrwydd rhanbarthol y genhadaeth amrywiol hon:
o mewn ehangu mynediad trwy’r Rhaglen Adnabod Doniau a Phrifysgol Gymuned
Gogledd Cymru
o mewn datblygiad economaidd drwy bartneriaethau’r Cynllun Cwmni Dysgu a
Mentrau Bychain a Chanolig.

MATERION YN YMWNEUD YN BENODOL A BANGOR
Mae ei lleoliad daearyddol yn golygu fod y Brifysgol:

. yn gyflogwr rhanbarthol pwysig
. yn ganolbwynt pwysig ar gyfer gweithgareddau diwylliannol
. gyda dalgylch lleol tenau ei boblogaeth fel bod rhaid iddi ddenu myfyrwyr o’r tu allan i'r
ardal i ddod yno fel myfyrwyr preswyl. Mae Bangor wedi gorfod gweithio’n galed i
wrthsefyll y costau cynyddol sy’n wynebu myfyrwyr unigol:
oy duedd i aros gartref
o gostyngiad yn nifer myfyrwyr aeddfed amser-llawn



GLOBALEIDDIO

. Mae’n gyfle mawr ond mae’n faes y mae angen buddsoddi ynddo.

. Dull Bangor o weithredu yw datblygu cyrsiau dysgu o bellter wedi eu seilio ar feysydd
arbenigedd a gydnabyddir yn rhyngwladol a chynnig y rhain mewn partneriaeth a
sefydliadau eraill.

. Mae Bangor yn awr yn chwilio am swyddogaeth o fewn e-Brifysgol y DU a'r fenter
Ewropeaidd gyfochrog ar gyfer y Pedwar Rhanbarth-Gyriant (Motor-Regions).

GWEITHIO A GWEDDILL Y SECTOR

. O dan arweiniad Bangor mae Prifysgol Gymuned Gogledd Cymru wedi sefydlu
partneriaeth & NEWI a’r wyth Coleg AB yn y rhanbarth.

. Mae Bangor a NEWI wedi sefydlu partneriaeth ymchwil mewn Cemeg ac ar hyn o bryd
mae’r ddau sefydliad yn ymwneud & Choleg Meddygaeth Cymru i ymestyn addysg
feddygol yng Ngogledd Cymru.

. Mae Bangor a NEWI wedi sefydlu Gweithgor ar y Cyd i ymchwilio i'r posibilrwydd o
sefydlu cynghrair strategol i ymestyn cydweithredu, i sicrhau fod datblygiad y ddau
sefydliad yn y dyfodol yn cyd-fynd &’i gilydd ac i gryfhau ymhellach gyfraniad Addysg
Uwch i ranbarth Gogledd Cymru.

